
Općinski sud u Zenici, stečajna sudija Samra Spahić-Drino, odlučujući o prijedlogu za provođenje 

stečajnog postupka nad stečajnim dužnikom Unisafe d.o.o. za inženjering i trgovinu, Zenica, sa 

sjedištem na adresi Bulevar kralja Tvrtka I br. 1, Zenica, matični broj subjekta upisa: 43-01-0624-

24 (stari broj: 65-01-0178-07), koji je pokrenut po prijedlogu predlagača Unisafe d.o.o. za 

inženjering i trgovinu, Zenica, sa sjedištem na adresi Bulevar kralja Tvrtka I br. 1, Zenica, dana 

23.09.2026. godine, donio je: 

 

RJEŠENJE 

 

Pozivaju se povjerioci i zainteresovana lica da u roku od 30 dana od dana objavljivanja poziva 

predlože otvaranje stečajnog postupka i uplate predujam u iznosu od 3.000,00 KM  za obezbjeđenje 

troškova stečajnog postupka, na depozitni račun ovog suda broj: 134-010-0000044837 otvoren kod 

ASA Banke d.d. Sarajevo, Poslovna jedinica Zenica, u roku od 15 (petnaest) dana, te da po izvršenoj 

uplati predujma sudu dostave uplatnicu, kao dokaz da je uplata izvršena. 

 

Ukoliko povjerioci i zainteresovana lica u navedenom roku ne predlože otvaranje stečajnog postupka 

i ne uplate predujam troškova stečaja, stečajni sudija će otvoriti stečajni postupak i odmah zaključiti 

postupak nad stečajnim dužnikom Unisafe d.o.o. za inženjering i trgovinu, Zenica, sa sjedištem na 

adresi Bulevar kralja Tvrtka I br. 1, Zenica, matični broj subjekta upisa: 43-01-0624-24 (stari broj: 

65-01-0178-07), te po pravomoćnosti rješenja o zaključenju stečajnog postupka odrediti brisanje 

ovog društva iz sudskog registra. 

 

Obrazloženje 

 

Predlagač Unisafe d.o.o. za inženjering i trgovinu, Zenica, sa sjedištem na adresi Bulevar kralja 

Tvrtka I br. 1, Zenica, matični broj subjekta upisa: 43-01-0624-24 (stari broj: 65-01-0178-07), 

podnio je ovom sudu 31.07.2023. godine prijedlog za otvaranje likvidacionog postupka. U 

likvidacionom postupku prijavu potraživanja podnijeli su povjerioci Porezna uprava F BiH, 

Kantonalni porezni ured Zenica u iznosu od 3.076,63 KM i Uprava za indirektno-neizravno 

oporezivanje BiH, Regionalni centar Sarajevo na iznos od 4.862,35 KM. Na ročištu održanom 

14.04.2025. godine likvidator Mehić Sandra je izjavila da je sačinila izvještaj prema kojem društvo 

nema imovinu, da ukupne obaveze društva iznose 80.906,85 KM, da prema bilansu stanja na dan 

31.12.2024. godine društvo ima imovine u iznosu od 72.000,00 KM od čega su nekretnine i 

postrojenja  u iznosu od 575,00 KM, da je kratkoročna imovina od 72.373,00 KM u zastari te da na 

poziciji nekretnine postrojenja i opreme stoji da ima još 575,00 KM imovine, dok se iz bilansnih 

pozicija vidi da nekretnine, postrojenja i oprema nisu amortizovani i nejasno je zašto se ovih 575,00 

KM vodilo kao oprema jer prema Zakonu na dobit ovo je trebalo ići na trošak poslovanja. Na 

nastavku ročišta održanom 30.06.2026. godine likvidator je izjavila da je iz zapisnika UIO broj 04/5-

2/II-17-1-UP-1-948-1/25 od 06.08.2025. godine vidljivo da se radi o zalihama proizvoda brašno, 

mlijeko i mliječni proizvodi koji su uništeni, da potraživanja u iznosu od 6.925,00 KM od kupaca da 

su ista zastarjela vidljivo je iz bilansa stanja i bilans uspjeha na dan 31.12.2022. godine jer i na dan 

31.12.2021. godine je isti iznos navedenih potraživanja pa se radi o potraživanja koja se prepisuju 

već 5 godina. Predlažila je da se otvori stečajni postupak nad društvom UNISAFE d.o.o. Zenica. Na 

istom zapisniku je rješenjem odlučeno da će se spis prevesti u stečaj.  

 

Na ročištu održanom 23.09.2026. godine likvidator Mehić Sandra je izjavila da društvo nema 

pokretne i nepokretne imovine, te da se povjerioci nemaju od čega naplatiti iz kojeg razloga predlaže 

sudu da otvori stečajni postupak nad društvom Unisafe d.o.o. za inženjering i trgovinu, Zenica, i 

pozove povjerioce da u roku od 15 dana uplate iznos od 3.000,00 KM, radi vođenja daljnjeg postupka 

te da ako u ostavljenom roku to ne učine da sud u vanraspravnom ročištu odbije zahtjev za otvaranje 



stečaja zbog nedostatka stečajne mase, a da naloži brisanje društva iz registra privrednih društava. 

Na upit suda u pogledu izvještaja koji je dostavljen u likvidacionom postupku 23.12.2025. godine, 

likvidator je izjavila da se navedena imovina odnosi na imovinu za koju je utvrđeno tokom 

likvidacionog postupka da ne postoji, a navedena imovina se kroz bilanse svake godine ponavljala, 

da što se tiče navoda u pogledu imovine na zapisniku od 14.04.2025. godine dala je izjavu te između 

ostalog je navedeno da je kratkoročna imovina od 72.373,00 KM u zastari uz ostala data pojašnjenja 

te ostaje kod ranije datih izjava i prijedloga sa današnjeg ročišta. Punomoćnica povjerioca Porezna 

uprava F BiH, Kantonalni porezni ured Zenica, Dedić Armina, zaposlenica povjerioca, izjavila je da 

je saglasna sa prethodnom navedenim i sa izvještajem koji je dat u likvidacionom postupku i 

predlažem otvaranje stečajnog postupka. 

 

Sud je odlučio kao u izreci iz sljedećih razloga. 

 

Kako stečajni dužnik ima obaveze, a nema imovine, pa ni za pokriće troškove stečajnog postupka, 

to je sud primjenom odredbe člana 102. stav 7. i 8. Zakona o stečaju („Službene novine F BiH“, broj: 

53/21), pozvao povjerioce i zainteresovana lica da predlože otvaranje stečajnog postupka i predujme 

dovoljan novčani iznos za pokrivanje troškova stečajnog postupka (otvaranje i provođenje stečajnog 

postupka), ukoliko su zainteresovani za vođenje stečajnog postupka. Visina troškova srazmjerno je 

određena visini troškova koji se očekuju, a koji su neophodno potrebni za otvaranje i vođenje 

stečajnog postupka, imajući u vidu da prema izvještaju likvidatora stečajni dužnik nema imovine za 

pokriće troškova stečajnog postupka. 

 

S obzirom na izloženo odlučeno je kao u izreci ovog rješenja primjenom odredbe članu 102. stav 7. 

i 8. Zakona o stečaju, a ovim rješenjem povjerioci i zainteresovana lica su upozoreni na posljedice 

propuštanja postupanja po pozivu ovog suda. 

 

 

PRAVNA POUKA:                                                                            Stečajni sudija: 

Protiv ovog rješenja nije                                                                                        

dozvoljena žalba.                                                                              Samra Spahić-Drino   


